
GOFAL, CHWARAE, DYSGU A DATBLYGIAD PLANT
Lefel 3
lonawr 2022

Uned 330: Egwyddorion a damcaniaethau sy'n dylanwadu ar ofal, dysgu, chwarae a
datblygiad plant yn yr 21ain ganrif yng Nghymru

Adroddiad yr Uwch Arholwr

Roedd y mathau o gwestiynau yn debyg i'r rhai a ddefnyddiwyd yn y papur Deunyddiau
Asesu Enghreifftiol. Nid oedd unrhyw gwestiynau annisgwyl, ac ymatebodd yr ymgeiswyr yn
dda i'r cwestiynau drwy'r papur i gyd. Roedd y mathau o gwestiynau yn darparu amrediad o
gwestiynau tariff is a thariff uwch ar draws cynnwys manyleb uned 300. Roedd y
cwestiynau'n profi gallu'r ymgeiswyr i ddefnyddio’'u gwybodaeth a'u dealltwriaeth o
egwyddorion a damcaniaethau testunau 1-5.

Nod yr uned yw adeiladu ar wybodaeth am ddysgu damcaniaethol ac ymestyn yr elfen
ymarferol i gymhwyso ymgeiswyr i ymateb i'r cwestiynau yn seiliedig ar eu profiadau,
gwybodaeth a'u dealltwriaeth. Ar y cyfan, roedd yr ymgeiswyr yn dangos dealltwriaeth wrth
geisio ateb y cwestiynau ond gwelwyd rhai bylchau clir mewn gwybodaeth, yn benodol ym
meysydd ffactorau cyfoes a damcaniaethau am blentyndod. Roedd yr ymatebion a
ddarparodd yr ymgeiswyr yn dangos cysylltiadau da ag ymarfer a gwybodaeth ymarferol ac
roedd profiad o weithio gyda phlant a phobl broffesiynol i'w weld.

Sylwadau Cyffredinol

Rhoddwyd cynnig ar bob cwestiwn wrth i'r ymgeiswyr weithio drwy'r papur arholiad, er bod
rhai heb roi cynnig ar gwestiwn (a) neu (b), gallai hyn fod oherwydd cyfyngiadau amser,
camgymeriad neu ddiffyg gwybodaeth a dealltwriaeth. Roedd atebion yr ymgeiswyr yn
amrywiol ac yn tueddu i ddangos mwy o fanylder a dealltwriaeth yn y papurau ar-lein, gan
nad oes cyfyngiad ar y lle sydd ar gael i ateb. Gwnaeth rhai ymgeiswyr restru neu
ddefnyddio pwyntiau bwled lle'r oedd angen mwy o fanylder ar yr ymateb er mwyn dangos
gwybodaeth a dealltwriaeth ddofn ac mae angen mwy o wybodaeth am ddisgwyliadau'r
berfau gorchmynnol. Mae gwelliant cyson wedi'i weld ym mhob cyfres o arholiadau. Mae hyn
yn amlwg yn seiliedig ar y cyfleoedd ar gyfer dysgu drwy brofiadau a gwybodaeth ymarferol
a deall drwy beidio & bod yn gyfyngedig i wybodaeth ddamcaniaethol yn unig, a ddaw yn sgil
codi cyfyngiadau COVID-19 a chroesawu dysgwyr yn 0l i leoliadau addysgol a gofal dydd
amrywiol.

Nifer y Cofrestriadau: 449
Saesneg — Ar sgrin: 103
Cymraeg — Ar Sgrin: 4
Saesneg - Papur: 318
Cymraeg — Papur: 24

Adborth cwestiynau unigol

Cw.1

Cw.2

Cw.3

Mae yna ddealltwriaeth sylfaenol bod gweithgareddau allgyrsiol yn cefnogi
datblygiad, iechyd a llesiant mewn plant a phobl ifanc.

Awgrymwch amrywiaeth o ffactorau sy’n gallu bod o fantais (benefit) i iechyd a
llesiant plant os ydyn nhw’n mynd i glybiau strwythuredig a ffurfiannol
(structured and formative clubs) yn ystod llencyndod.

Roedd y cwestiwn yn gofyn i ymgeiswyr awgrymu amrywiaeth o leoliadau a
phrofiadau a all gefnogi datblygiad cyfannol drwy fynychu clybiau strwythuredig a
ffurfiannol yn ystod llencyndod, gall hyn olygu cael profiad o weithgareddau griwp a
thim gyda chyfoedion ac oedolion cefnogol. Roedd y maes hwn wedi’i ddeall yn glir
ac roedd ymgeiswyr yn cysylltu eu gwybodaeth a'u dealltwriaeth o gefnogi a
rhyngweithio & modelau rél cadarnhaol, meithrin cyfeillgarwch newydd drwy rannu
diddordebau, gan gefnogi hunan-barch, gwydnwch a sgiliau cymdeithasol. Gwnaed
awgrymiadau da o ran y manteision a'r profiadau cadarnhaol y mae modd eu hennill
drwy ddiddordebau amrywiol a gweithgareddau allgyrsiol, fel chwaraeon, hobiau a
chlybiau. Ary cyfan, roedd hwn yn gwestiwn a enillodd farciau uchel a chafodd
ymgeiswyr ddechrau da i'w papur arholiad.

Disgrifiwch sut mae perthnasoedd cadarn (secure relationships) a modelau rél
cadarnhaol (positive role models) yn gallu hybu llesiant ar gyfer datblygiad
cymdeithasol ac emosiynol tymor hir yn ystod plentyndod.

Enillodd mwyafrif yr ymgeiswyr y marciau uchaf yn y cwestiwn hwn drwy ddatblygu
disgrifiad da iawn. Amrywiodd yr ymatebion drwy oedrannau amrywiol a dangoswyd
dealltwriaeth dda ar y cyfan o werth a mantais ymgysylltu & phlant yn gadarnhaol.
Trafododd llawer o ddysgwyr agweddau negyddol cyfathrebu gwael a chyfeiriodd rhai
at faterion diogelu profiadau niweidiol yn ystod plentyndod a sgiliau rhianta negyddol.
Ni chafodd marciau eu dyfarnu i'r ymatebion hyn gan fod gofyn am ymatebion yn
ymwneud & pherthnasoedd cadarn a modelau rol cadarnhaol. Cafodd marciau uwch
eu dyfarnu i ymgeiswyr a fynegodd agwedd gadarnhaol yn eu hymatebion a nododd
llawer ohonynt amrywiaeth o ffactorau arwyddocaol sy'n cefnogi perthnasoedd iach
tymor hir a datblygiad emosiynol yn ystod plentyndod.

(@) Radicaleiddio yw’r weithred neu’r broses o wneud rhywun yn fwy
eithafol (extreme) a radical yn ei safbwyntiau am faterion gwleidyddol
neu gymdeithasol.

(Geiriadur Rhydychen 2020)

Amlinellwch amrywiaeth o ffactorau fyddai’n gallu bod yn arwydd o
radicaleiddio mewn pobl ifanc.

Roedd y cwestiwn hwn yn canolbwyntio ar ddefnyddio gwybodaeth a
dealltwriaeth o ffactorau cyfoes cyfredol. Darparodd y rhan fwyaf o'r dysgwyr
ymatebion cyfyngedig ar wrth-radicaleiddio a'r ffactorau a allai nodi rheswm
posibl dros bryder yn ymwneud & meysydd allweddol fel ymddygiad, ynysu eu
hunain wrth deulu a ffrindiau a dangos lefelau dicter cynyddol. Roedd gan
lawer o ddysgwyr ddiffyg gwybodaeth am wrth-radicaleiddio gan gyfeirio ato'n
syml fel bod yn ddi-flewyn-ar-dafod, gwyllt neu'n cael bywyd cymdeithasol da.

Enillodd llawer o ddysgwyr y marciau uwch drwy ddarparu amlinelliad da a
oedd yn nodi'r prif bwyntiau a thrwy ddarparu amlinelliad o'r meysydd
allweddol a all nodi pryder am ymddygiadau neu weithredoedd eithafol a
radical mewn pobl ifanc.

(b) Mae gan bawb ei rél o ran sicrhau ein diogelwch ein hunain a chadw
pobl eraill yn ddiogel.

Disgrifiwch y gefnogaeth briodol os ydych chi’n credu bod rhywun yn
wynebu risg o radicaleiddio.

Rhoddodd y cwestiwn hwn barhad i ffocws gwrth-radicaleiddio a gwnaeth
annog gwybodaeth bellach gan yr ymgeisydd am yr hyn y gallai ei wneud yn
ymarferol os oedd yn poeni am berson ifanc. Gwnaeth llawer o ymgeiswyr
gyffwrdd a'r prif bwyntiau o rannu gwybodaeth a siarad ag eraill fel staff ysgol
a'u cysylltu ag atgyfeiriad i amrywiaeth o bartneriaid cefnogol sy'n cydweithio i
gefnogi unigolion agored i radicaleiddio, gan gynnwys y gwasanaethau
cymdeithasol, darparwyr gofal iechyd, yr heddlu a hysbysu er mwyn rhoi
gweithdrefnau ymyrryd ar waith. Roedd amrywiaeth dda o ymatebion ar y
cyfan yn ymwneud ag amrywiaeth o strategaethau a gwasanaethau cymorth,
ond, ychydig iawn ohonynt wnaeth drafod y cymorth perthnasol sy'n cael ei
ddarparu trwy ‘Prevent’, sef y broses a ddatblygwyd yn benodol gan y
llywodraeth i helpu pobl sydd mewn perygl neu sy'n agored i radicaleiddio neu
eithafiaeth.

Cw.4 Crynhowch (summarise) sut mae agweddau cadarnhaol a gweithredoedd
cefnogol (supportive actions) gan deuluoedd/gofalwyr yn gallu cael effaith
sylweddol ar ymddygiad plant.

Gwnaeth y cwestiwn hwn alluogi ymgeiswyr i grynhoi amrywiaeth o weithredoedd ac
agweddau perthnasol a chefnogol sy'n gadarnhaol ac a fydd yn galluogi plant i
ddatblygu ymddygiad cadarnhaol drwy eu modelau rél. Mynegodd llawer o
ymgeiswyr ddealltwriaeth glir o bwysigrwydd darparu dull cyson a chefnogol o drin
ymddygiad, gyda chrynodeb da o'r gweithredoedd a all gael dylanwad drwy gyflwyno
ffiniau, darparu canllawiau ymddygiad clir a chefnogi plant yn deg a thrwy ganmol
pan fyddant yn ymddwyn yn dda. Cafodd pwyntiau arwyddocaol eu gwneud mewn
perthynas a theuluoedd a gofalwyr gan ddarparu cymorth trwy drafodaethau a thrwy
siarad & phlant yn rheolaidd er mwyn rhoi mynegiant, cymorth emosiynol ac
arweiniad, gan alluogi amgylchedd gofalgar a phwyllog cadarnhaol. Ni chafodd
ymgeiswyr farciau lle'r oeddent wedi canolbwyntio ar y ffordd y mae agweddau
negyddol yn effeithio ar ymddygiad plant oherwydd ni wnaeth yr ymateb ateb y
cwestiwn a gafodd ei osod.

Cw.5 (a) Fe wnaeth Mary Ainsworth (1970) gwblhau arbrawf seicolegol o’r enw
‘Sefyllfa Ryfedd’.

Esboniwch eich gwybodaeth a’ch dealltwriaeth ddamcaniaethol o’r
‘Sefylifa Ryfedd’.

Roedd dealltwriaeth gadarn ymhlith mwyafrif yr ymgeiswyr mewn perthynas
a'r ‘Sefylifa Ryfedd’ a mynegi dealltwriaeth o'r math o arbrawf gydag
esboniadau’'n dangos dealltwriaeth dda o'r nodweddion amrywiol a nodwyd yn
y wybodaeth ddamcaniaethol.

(b)

Cw.6 (a)

Roedd y rhan fwyaf o'r ymgeiswyr yn gallu esbonio ymlyniad a'r profiad yr
oedd gwahanu mam a phlentyn yn ei achosi yn yr arbrawf. Er i'r
damcaniaethwr hwn gael ei nodi yn yr hysbysiad ymlaen llaw, roedd
ymatebion llawer o ymgeiswyr yn amwys neu roedd diffyg dealltwriaeth
ynddynt ac roeddent wedi ceisio rhoi rhyw fath o ymateb, ond yn aml roedd
rhai wedi esbonio trwy gamgymeriad rhywbeth rhyfedd allai ddigwydd i
blentyn. Ni wnaeth rhai ymgeiswyr ymateb i'r cwestiwn, o bosibl oherwydd
amser, camgymeriad, neu ddiffyg gwybodaeth. Fodd bynnag, lle'r oedd
gwybodaeth glir, roedd ymgeiswyr yn gallu uniaethu'n dda ac esbonio'u
dealltwriaeth o'r maes damcaniaeth hwn.

Roedd gan ymatebion da ffocws ac roeddent yn gysylltiedig &'r broses arbrofi
a'r rol o arsylwi gwydnwch ymlyniad mewn plant yng nghyd-destun
perthnasoedd a gofalwyr. Roedd nifer mawr o'r ymgeiswyr yn gallu dangos
dealltwriaeth o'r canlyniadau amrywiol a gafodd eu canfod drwy'r arbrawf a
gwnaethant fyfyrio ar y mathau a nodweddion yr oedd modd eu gweld, fel
nodweddion ymlyniad diogel, osgoi ansicr ac amwys ansicr.

Argymhellwch (recommend) pa gefnogaeth gadarnhaol fyddai’n gallu
cael ei darparu mewn ymarfer i gefnogi ymlyniad (attachment).

Cafodd y cwestiwn hwn ei farcio mewn modd cymedrol yn y papur hwn a
gallai mwyafrif yr ymgeiswyr uniaethu’n dda & disgwyliadau'r ymateb a oedd
yn ofynnol i'r cwestiwn. Roedd y rhan fwyaf o'r dysgwyr yn gallu adeiladu ar y
cwestiwn blaenorol ac mae eu hymatebion yn rhoi dealltwriaeth glir o
arwyddocad meithrin perthnasoedd da & phant, a all ddigwydd trwy gyfnodau
trosglwyddo, cyfarfodydd & rhieni/gofalwyr, croesawu plant i'r lleoliad neu
gefnogi plant gyda gwrthrychau neu ddeunydd cysuro at ddibenion
trosglwyddo. Ni wnaeth rhai dysgwyr ddarllen y cwestiwn yn drylwyr a
gwnaethant drafod sut mae modd cefnogi rhieni gartref o ran ymlyniad a
wnaeth drafod yn bennaf y cwlwm rhwng rhieni a babanod.

Gallai fod angen gofal iechyd anrheolaidd (non-routine) ar blant 0-19
oed fyddai’n cynnwys sgrinio, profi a monitro penodol.

Myfyriwch (reflect) ar y gwahanol resymau pam gallai fod angen
ymyriadau (interventions) gofal iechyd anrheolaidd ar blant.

Roedd y cwestiwn hwn yn gyflwyniad i gwestiwn dilynol mwy heriol yn Cw.6
(b). Ary cyfan, rhoddodd yr ymgeiswyr fyfyrdod da iawn o ymyriadau iechyd
anrheolaidd a all fod yn ofynnol, gan ddarparu rhesymau amrywiol fel
amlinellu'r prif bwyntiau ar gyfer dynodi gofal iechyd ac asesu cyflyrau iechyd,
triniaethau a diagnosis fel y bo'n ofynnol a darparwyd gwybodaeth ymlaen
llaw cyn yr arholiad. Cafwyd ymateb da i'r cwestiwn hwn a chafodd ymgeiswyr
gyfle i fyfyrio ar eu gwybodaeth am resymau penodol ac eang a all fod yn
ofynnol i ofal iechyd anrheolaidd a'u dealltwriaeth ohonynt. Cysylltodd llawer o
ymgeiswyr &'r rhesymau amrywiol dros sganiau gyda chysylltiadau clir &
sganiau a phrofion cyn-geni ar gyfer beichiogrwydd risg uchel neu bryderon
yn ystod beichiogrwydd a chysylltu hefyd & phrofion am afiechydon neu
gyflyrau iechyd prinnach. Myfyriodd yr ymgeiswyr ar yr angen am brofion
genetig lle mae pryderon o ran etifeddu cyflyrau a hefyd gyflyrau iechyd a all
olygu anghenion gofal clinigol ac ymyriad pellach.



(b)

Cw.7 (a)

(b)

Ystyriwch werth a'r effaith hirdymor ar iechyd a llesiant plant o gael
gofal iechyd anrheolaidd.

Gwnaeth y rhan fwyaf o'r ymgeiswyr ystyried gwerth gofal iechyd anrheolaidd
yn gadarnhaol, a fynegodd wybodaeth glir o'r effaith hirdymor ar iechyd a'r
gwelliannau cyffredinol ar gyfer llesiant a dealltwriaeth ohonynt drwy
ddynodi'n gynnar, profi a diagnosis er mwyn gwneud y mwyaf o iechyd a
llesiant, a chawsant eu cefnogi trwy gael gwybodaeth ymlaen llaw cyn yr
arholiad. Darparodd rhai ymgeiswyr ymatebion nad oeddent yn deilwng o
farciau oherwydd gwnaethant drafod yr agweddau negyddol ar wybod am
gyflwr neu angen iechyd ac ni wnaethant ateb y cwestiwn a fyddai'n ystyried
gwerth gofal iechyd anrheolaidd.

Trafodwyd pwyntiau allweddol yn ymwneud &'r buddiannau i unigolion gael
gofal a gwasanaethau penodol, wedi'u targedu i gael mynediad i iechyd
arbenigol. Cafodd marciau uwch eu dyfarnu i ymgeiswyr a roddodd ddisgrifiad
da iawn gan ddangos gwybodaeth a dealltwriaeth ac a fynegodd ystyriaeth o
werth cael gofal iechyd anrheolaidd a'r effaith hirdymor ar gyfer iechyd a
llesiant plant.

Yn ddiweddar, cafodd Leah ei sgan cyntaf i gadarnhau ei bod hi’n
disgwyl babi. Bydd hi’n cwrdd &’i bydwraig am y tro cyntaf cyn bo hir, a
dydy hi ddim yn siwr beth i’'w ddisgwyl gan mai hwn yw ei
beichiogrwydd cyntaf.

Archwiliwch rél y fydwraig a sut gall Leah ddisgwyl cael ei chefnogi
drwy gydol ei beichiogrwydd.

Gwnaeth y cwestiwn hwn gymell archwiliadau da iawn o rél y fydwraig, gan
ddarparu esboniadau o'r gofal cyn-geni, cyngor a chymorth. Trafodaethau o
amrywiaeth y cymorth ac arweiniad emosiynol y gall y fydwraig eu darparu
gan mai hwn yw ei beichiogrwydd cyntaf a helpu i'w pharatoi ar gyfer beth i'w
ddisgwyl yn y broses esgor a geni. Cafwyd cysylltiadau cadarn a
phwysigrwydd sgrinio er mwyn dynodi unrhyw bryderon iechyd a rél y
fydwraig wrth wneud profion ac archwiliadau arferol i gefnogi Leah a'i babi yn
y groth. Gwnaeth y mwyafrif o'r ymgeiswyr gyfeiriadau da at gefnogi Leah
drwy gyngor ac arweiniad o ran ei chynllun geni, rheoli poen a dulliau geni.
Gwnaeth llawer o ymgeiswyr gyswlit &'r gefnogaeth os na fydd y
beichiogrwydd yn mynd fel y dylai a'r amrywiaeth o gymhlethdodau posibl yn
ystod beichiogrwydd. At ei gilydd, cafwyd ymatebion da iawn a archwiliodd
lefel uchel o wybodaeth a dealltwriaeth am rél y fydwraig yn ystod
beichiogrwydd.

Esboniwch rél y fydwraig yn ystod y broses esgor (labour) ac ar 6l geni.

Cafwyd atebion da i'r cwestiwn hwn, a llwyddodd llawer o'r ymgeiswyr i gael
marciau uchel. Cafodd pwyntiau ar rél benodol y fydwraig yn ystod yr
enedigaeth eu hesbonio mewn perthynas a rhoi cymorth ac arweiniad yn
ystod y broses o eni a'r camau esgor, gan dywys Leah drwy'r anadlu a
monitro strategaethau genedigaeth a geni. Cafwyd esboniadau rhagorol o
ddulliau cefnogol fel anogaeth a chymorth emosiynol i Leah a'i phartner.
Canolbwyntiodd llawer o ymgeiswyr yn glir ar y cymorth meddygol a'r cymorth
ymarferol sy'n cysylltu'n dda a'r amrywiaeth o brofion posibl, monitro ac
archwiliadau iechyd.



Cw.8

Cw.9

Roedd esboniadau clir yn amlwg hefyd o ran pwysigrwydd arweiniad
proffesiynol ar gyfer sgiliau rhianta a darparu cymorth i Leah gyda bwydo, rhoi
bath a newid ei babi newydd-anedig. Cafodd y cwestiwn hwn ymateb
cadarnhaol iawn a gwnaeth yr ymgeiswyr gynnwys y ddwy agwedd ar y
cwestiwn gan ennill marciau uchel am esboniadau llawn a chlir.

Er mwyn datblygu profiadau dysgu drwy gwricwlwm y blynyddoedd cynnar,
mae’r plant yn mynd i ymweld a fferm waith (working farm).

Trafodwch weithgareddau a phrofiadau, o’r ymweliad a’r fferm, fyddai’n gallu
cael eu cynllunio i ddatblygu dealltwriaeth y plant o’u 5 synnwyr.

Ymatebodd yr ymgeiswyr yn dda i'r cwestiwn hwn a gwnaethant ddangos
gwybodaeth dda iawn ar y cyfan am y gweithgareddau y mae modd eu datblygu ar
sail profiadau'n ymwneud ag anifeiliaid a bod ar fferm a dealltwriaeth ohonynt. Yn
gyffredinol, trafododd yr ymgeiswyr weithgareddau a oedd yn hybu'r pum synnwyr a
oedd yn cynnwys yr ymweliad ei hun neu tra'r oeddent yn 6l yn y dosbarth a wnaeth
hyrwyddo dysgu a datblygiad y plant. Cafodd marciau eu dyfarnu i'r ddau faes.
Trafododd yr ymgeiswyr amrywiaeth o bwyntiau yn ymwneud & chyfleoedd dysgu
synhwyraidd y gall ymweld & fferm eu darparu fel dysgu trwy weld gwahanol
anifeiliaid a gallu eu hadnabod, teimlo gweadau a deunyddiau gwahanol, blasu bwyd
o'r fferm a dysgu ble a sut caiff bwyd ei gynhyrchu, arogli aroglau gwahanol sy'n
gysylitiedig &'r fferm fel gwair, glaswellt a bwydydd anifeiliaid, gwrando ar seiniau
gwahanol anifeiliaid a deunyddiau a ddefnyddir ar fferm a chanu caneuon a
rhigymau. Gwnaeth gwella profiadau ymarferol gefnogi trafodaethau'r ymgeiswyr a
chafodd ymgeiswyr a fynegodd ddealltwriaeth glir o weithgareddau a phrofiadau
dysgu farciau uwch.

Mae angen i blant oedran ysgol fod yn gyfranogwyr gweithredol (active
participants) mewn addysg er mwyn llwyddo i gyflawni eu nodau dysgu.

Disgrifiwch amrywiaeth o strategaethau i’'w defnyddio yn yr ysgol er mwyn
cynnwys (engage) a chymell (motivate) plant yn eu dysgu eu hunain.

Ymatebodd yr ymgeiswyr yn dda ar y cyfan gan ddarparu dealltwriaeth glir o'r
amrywiaeth o strategaethau i gynnwys a chymell plant yn eu dysgu. Roedd y
disgrifiadau’'n cynnwys meddu ar wybodaeth dda am anghenion plant a bodloni eu
nodau dysgu ac arddulliau dysgu trwy brofiadau addysgu a dysgu gwahanol ac
amrywiol a dealltwriaeth ohonynt. Gwnaeth llawer o ymgeiswyr fyfyrio ar eu profiadau
ymarferol a phroffesiynol gyda phlant i ddisgrifio pwysigrwydd profiadau dysgu
cadarnhaol. Trafododd yr ymgeiswyr ddarparu perthnasoedd da gyda phlant a
rhieni/gofalwyr er mwyn cefnogi ac annog cymhelliant a gwnaed cysylltiadau da
mewn perthynas ag amrywiaeth eang o strategaethau canmol a gwobrwyo yn yr
ysgol. Cafodd yr ymgeiswyr amrywiaeth eang o farciau gyda'r marciau uwch yn cael
eu dyfarnu am ddisgrifiadau da a rhagorol o strategaethau difyr a llawn cymhelliant ar
gyfer dysgu plant i sicrhau llwyddiant.

Cw.10 (a) Fe wnaeth Elinor Goldschmied (1980) ddatblygu’r term ‘chwarae
hewristig’ (chwarae darganfyddol) drwy ddefnyddio basgedi trysor gyda
phlant dan dair blwydd oed i ddatblygu eu chwilfrydedd (curiosity) a’u
hawydd i archwilio (exploration).

Argymhellwch amrywiaeth o eitemau fyddai’n gallu cael eu cynnwys
mewn basgedi trysor i gefnogi dysgu drwy ‘chwarae hewristig’.

Cafodd y damcaniaethydd ei ddarparu fel prif faes i'w adolygu gyda'r
wybodaeth ymlaen llaw cyn yr arholiad.

Roedd y cwestiwn hwn yn gofyn i ymgeiswyr argymell amrywiaeth o eitemau
addas i'w defnyddio yn y basgedi trysor a ddyfeisiwyd gan Elinor
Goldschmied. Darparodd llawer o ymgeiswyr restr syml a oedd yn sylfaenol a
heb ddangos unrhyw resymau na thystiolaeth na dealltwriaeth o'r ffordd y gall
yr eitemau hyn gefnogi dysgu. Darparwyd marciau uwch i ymgeiswyr a oedd
yn cynnwys yr amrywiaeth briodol o eitemau ac roeddent yn gallu mynegi
gwybodaeth a dealltwriaeth o gefnogi dysgu drwy ‘chwarae hewristig’ gyda'r
gwrthrychau naturiol a gafodd eu hargymell fel croen dafad, brwsys, llwy bren
ac ati.

(b) Myfyriwch ar ba mor bwysig yw ‘chwarae hewristig’ er mwyn datblygu
dysgu plant.

Ymatebodd yr ymgeiswyr yn dda i'r cwestiwn hwn; ac ar y cyfan, roeddent yn
dangos gwybodaeth a dealltwriaeth dda iawn ynglyn & phwysigrwydd
‘chwarae hewristig’ i ddatblygu dysgu plant o ran hybu dysgu a datblygiad
synhwyraidd plant. Cafodd ymgeiswyr wybodaeth ymlaen llaw cyn yr arholiad
ar y maes chwarae hwn. Trafododd yr ymgeiswyr amrywiaeth o bwyntiau yn
ymwneud a'r cyfleoedd dysgu y gall ‘chwarae hewristig’ eu darparu, fel dysgu
trwy hap a damwain, archwilio a chwilfrydedd a gwnaethant fyfyrio ar
bwysigrwydd y cyfleoedd hyn ar gyfer dysgu. Bu datblygiad profiadau
amlsynhwyraidd yn destun myfyrdod ac aeth llawer o'r ymgeiswyr drwy bob
maes datblygu gan esbonio'r buddiannau posibl ar gyfer datblygiad a dysgu
cyfannol drwy ‘chwarae hewristig’. Ar y cyfan, cafwyd ymatebion da iawn lle
roedd trafodaeth bellach am brofiadau ymarferol wedi gwella esboniadau
ymgeiswyr a dangos lefel uwch o wybodaeth a dealltwriaeth.

Cw.11 Mae’r Cynllun Ysgolion lach yn chwarae rél allweddol er mwyn hybu a diogelu
iechyd a llesiant corfforol, emosiynol a chymdeithasol plant yng Nghymru.

Disgrifiwch amrywiaeth o fentrau (initiatives) mae ysgolion yn gallu eu
datblygu i gyflwyno’r Cynllun Ysgolion lach.

Cafwyd atebion da iawn i'r cwestiwn hwn ar y cyfan. Rhoddodd y rhan fwyaf o'r
ymgeiswyr ddisgrifiad manwl o werth mentrau ac addysg i ddatblygu a chyflwyno'r
Cynllun Ysgolion lach. Cafodd y maes hwn ei nodi'n glir yn yr hysbysiad ymlaen llaw
ond gallai manylion yn ymwneud a'r Cynllun Ysgolion lach fod wedi cael eu
cydnabod ymhellach a bod yn gysylltiedig ag ymarfer petai dysgwyr wedi cael cyfnod
amser ehangach mewn lleoliadau gwaith. At ei gilydd, disgrifiodd yr ymatebion werth
a phwysigrwydd hybu llesiant drwy addysgu, diogelu a chefnogi plant a phobl ifanc i
wneud dewis cadarnhaol ar gyfer eu hiechyd ac er lles yr amgylchedd a'r gymuned.

Rhoddodd yr ymgeiswyr ddisgrifiadau da o bwysigrwydd bwyta'n iach, ffitrwydd,
iechyd a llesiant emosiynol, datblygiad personol a chymdeithasol a chodi
ymwybyddiaeth o ffactorau amgylcheddol arwyddocaol. Cafodd disgrifiadau da iawn
eu darparu ar dargedu a chefnogi iechyd a llesiant pobl ifanc, cefnogi teuluoedd a
gwerth addysg i'r cynllun ysgolion iach drwy daflenni llawn gwybodaeth, posteri a
mentrau yn yr ysgol ar gyfer y cartref a'r ysgol. Rhoddwyd marciau uwch i ymgeiswyr
a oedd yn rhoi disgrifiad da iawn gan ddangos gwybodaeth a dealltwriaeth.

Trosolwg yr Uwch Arholwr

Ary cyfan, cafodd yr ymatebion eu gwella'n fawr trwy gefnogaeth profiadau ymarferol yn
gweithio gyda phlant a gwybodaeth glir am ymarfer proffesiynol a gafwyd drwy brofiadau
penodol i'r rdl. Ceir achlysuron lle mae ymgeiswyr wedi cael llai o farciau oherwydd
ymatebion sylfaenol lle maen nhw ond wedi rhestru neu roi pwyntiau bwled. Mae mynegi
gwybodaeth a dealltwriaeth i'w disgwyl ar gyfer ymatebion drwy bob band marciau, oniy
caiff ei nodi fel berf orchmynnol (rhestru, rhoi neu nodi). Roedd yna gwestiynau hefyd a
nododd ymateb yn ymwneud & gwerth neu'r agweddau cadarnhaol ond mae'n bosibl y bydd
llawer o ymgeiswyr wedi camddarllen neu frasddarllen y cwestiwn a'i ateb yn anghywir ac
roedd yr ymateb yn seiliedig ar yr agweddau negyddol; yn anffodus, ni wnaeth yr ymatebion
hyn ateb y cwestiwn a gafodd ei osod.

Rhoddwyd hysbysiad ymlaen llaw ar gyfer y papur arholiad hwn ac ar y cyfan, roedd mwy o
eglurder yn yr ymatebon a oedd yn bodloni'r disgwyliadau. Roedd hyn yn amlwg oherwydd
gwybodaeth flaenorol, yn enwedig mewn perthynas & rdl y fydwraig, C.7(a) a 7(b) a hefyd a'r
wybodaeth ddamcaniaethol a fynegwyd yng nghwestiwn ‘chwarae hewristig’ C.10(a) a (b).
Darparodd y wybodaeth ymlaen llaw hefyd arweiniad blaenorol ar C.2, C.6(a) a (b) a hefyd
C.11 a nododd yn benodol y Cynllun Ysgolion lach fel maes adolygu allweddol. | grynhoi,
roedd hwn yn bapur cadarnhaol a hygyrch iawn gydag amrywiaeth dda o fynegi gwybodaeth
a dealltwriaeth ar bwysigrwydd gweithio gyda phlant ar lefel broffesiynol a'r egwyddorion a
damcaniaethau sy'n dylanwadu ar ofal, chwarae dysgu a datblygiad plant.

